
Bake-giroa 
TXILLARDEGI / Hizkuntzalari eta idazlea 

Bake-giroa hedatzen ari bide 
da Euskal Herrian. «Aspaldi 
honetan ezagutu ez dugun 
bake-egarri hazkorra» nagusi-
tzen ari, omen. 

Ipartarren hizkera gure 
eginez: agian bai! 

Maizegi gertatu iza da urte 
hauetan aita-semeak eta ama-
alabak batera erortzea. Oso nabarmenki, bi be-
laun topatzen ditugu gudu berberean borroka-
kide; are gartzelakide ere. Izenik emango al 
dut? 

Mogimendu abertzalearen zuzendaritzetara 
begiratzen badugu, belaun-ordezkapen berbera 
ageri zaigu: orain dela hamar, hogei, berrogei 
urte, beren gain gurasoek hartuak zituzten bete-
kizunak, beroien seme-alabak dauzkate harturik 
gaur egun. 

Kantuz ere entzun dugu data-ilara adierazga-
rria; 1833, 1873, 1936, 1959. Madarikazio 
batek eraginik, antza, euskal belaunaldi bakoi-
tzak hartzen du bere gain bere liskar, gartzela, 
deserri, oinaze eta odol-zama. Noiz arte hartu 
beharko? 

«Nekatuta» omen dago gure herria. Baina na-
lazpait hori egia izanik ere, egia osoa ez da. 
Zehazkiago beste hau esan behar baita: urteetan 
barrena egurra hartu eta hartu ari delako, bi-
hotz hondoraino dagoela minduta, jipoituta, 
zaurituta, gure herriaren multzo borrokagilea. 

Borroka aurrera daraman abertzale multzo 
hori, sekula ohorerik ez, eta dirugabeturik eta 
zafraturik bizi den herri-atal miresgarri hori, 
bake-egarriak egoteaz nor harrituko? Nola sine-
tsiko jipoituta eta hankapetuta bizitzeari eutsi 
nahi dionik? Otoi! 

Projektu franko-española onartu, eta bake-
gintza galgatu, nahi dutenei dagokie bake-nahia 
erakustea. Areago orain, gure herriaren eskubi-
deen alde ari den multzo horretxek, plazara 
duen bake-proposamen zuhurraren aurrean. 

Soluzioa ez da dagozkigun eskubideak uka-
tzea, edo kanpotar inposaketa legeztatu nahi 
izatea. Soluzioa ez da kanpotik ezarritako egoe-
rari «bakea» eta «demokrazia» deitzea. Sukarra 
sendatuko bada, eritasuna behar da sendatu. 
Noiz arte eta zergatik erabakiko dute frantsesek 
eta españolek Astigarrragan. Arrokiagan eta 
Larragan zer egin behar den? 

Horretaz mintzatu behar da. Gure herriak, 
beste edozein herrik bezalaxe, Auto-Determi-
natzeko eta burujabe bihurtzeko eskubidea du. 
Aitor begiku eskubide hori, eta abia gaitezen 
bakerantz. 

Zirrikitu bat ireki da geldikeriaren ilunpean. 
Ezin egokiago deritzogu zirrikitu horri den-
boran barrena luzatzeari. Txalo, bihotzez, 
urrats hauek bideratu dituzten guztiei. 

Segida zein? Geroak erranen. 




